Հ Ի Մ Ն Ա Վ Ո Ր ՈՒ Մ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՈՒ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
1. Իրավական ակտի ընդունման անհրաժեշտությունը (նպատակը)

Համաձայն ՀՀ կառավարության 2004 թվականի մարտի 4-ի 318-Ն որոշմամբ սահմանված կարգի 35-րդ կետի, Հայաստանի Հանրապետության վարչապետի մոտ 2016 թվականի հոկտեմբերի 26-ին կայացած խորհրդակցության ընթացքում տրված թիվ 02/02.17/377630-16 հանձնարարականի կետ 1.1-ի, ՀՀ առողջապահության ոլորտում իրականացվել են աշխատանքներ՝

· Առողջապահության նախարարության և ենթակա կառույցների անարդյունավետ և կրկնվող (այդ թվում` այլ գերատեսչությունների հետ) գործառույթների բացառման, դրան համապատասխան` պետական մարմնի և ենթակա կառույցների կառուցվածքը և հաստիքացուցակը կրճատելու,

· Առողջապահության ոլորտում գնումների գործընթացի արդյունավետությունը բարձրացնելու,

· 2017 թվականի պետական պատվերի շրջանակներում մատուցվող ծառայությունների գների իջեցման և իրական պահանջարկին՝ ծավալների համապատասխանեցման

ուղղությամբ, որի արդյունքում կատարվել են կանխատեսումներ և առաջարկներ են նախապատրաստվել ծրագրային վերաբաշխումների և պայմանագրային գումարներում փոփոխություններ կատարելու վերաբերյալ, մասնավորապես՝
Բյուջետային ծրագրերի ընդհանուր միջոցների նվազեցումների մասով․

07-02-02-08 «Անցանկալի հղիությունների կանխարգելման նպատակով հակաբեղմնավորիչ ժամանակակից միջոցների մատչելիության ապահովում» ծրագրի 2016 թվականի արդյունքների ուսումնասիրությունը ցույց է տվել, որ բյուջետային միջոցների հաշվին ձեռքբերված ժամանակակից հակաբեղմնավորիչ միջոցները կբավարարեն 2017 և 2018 թվականի պահանջարկը, ուստի ընթացիկ տարում ֆինանսավորում անհրաժեշտ է միայն ծրագրի համակարգմանն ու հակաբեղմնավորիչ միջոցների արդյունավետ բաշխմանն ուղղված աշխատանքների գծով։ Արդյունքում առաջարկվում է ծրագրի ընդհանուր միջոցները նվազեցնել 40,820.0 հազար ՀՀ դրամով:

07-03-02-01 «Տուբերկուլոզի բժշկական օգնության ծառայություններ» ծրագիր։ ՀՀ ԱՆ «Տուբերկուլյոզի դեմ պայքարի ազգային կենտրոն» ՊՈԱԿ-ում մարդկային և նյութական ռեսուրսների արդյունավետության բարձրացման և օպտիմալացմանն ուղղված աշխատանքների արդյունքում հնարավոր է դարձել միևնույն ծավալի աշխատանքներ իրականացնել ավելի քիչ ռեսուրսներով, ինչի արդյունքում առաջարկվում է ծրագրի ընդհանուր միջոցները նվազեցնել 56,000.0 հազար ՀՀ դրամով:

07-03-02-04 «Հոգեկան և նարկոլոգիական հիվանդների բժշկական օգնության ծառայություններ» ծրագիր։ Հաշվի առնելով, որ նշված ծրագրի գծով ֆինանսավորման գերակշիռ մասը կազմում է ծառայություններ մատուցող կազմակերպությունների պահպանման ծախսերի փոխհատուցումը՝ ՀՀ առողջապահության նախարարի հրամաններով ձևավորված հատուկ հանձնաժողովների ուսումնասիրությունների առաջին փուլի արդյունքներով ներկայացվել են առաջարկությունների հոգեբուժական և նարկոլոգիական ծառայություններ մատուցող կազմակերպություններում մարդկային և նյութական ռեսուրսների օպտիմալացման ուղղությամբ։ Արդյունքում, պահպանման ծախսերի գծով էական նվազեցումներ են իրականացվել ՀՀ ԱՆ «Նուբարաշեն» հոգեբուժական կենտրոն» ՓԲԸ, ՀՀ ԱՆ «Ավան» հոգեկան առողջության կենտրոն» ՓԲԸ, ՀՀ ԱՆ «Նարկոլոգիական հանրապետական կենտրոն» ՓԲԸ և ՀՀ ԱՆ «Նորք» հոգեբուժական կենտրոն» ՓԲ ընկերություններում, ինչի արդյունքում առաջարկվում է ծրագրի ընդհանուր միջոցները նվազեցնել 120,000.0 հազար ՀՀ դրամով:

07-06-01-08 «Առողջ ապրելակերպի խթանման և հանրային իրազեկման ծառայություններ» ծրագիր։ Ուսումնասիրելով 2016 թվականին նշված ծրագրի շրջանակներում մատուցված ծառայությունները, մասնավորապես բժշկական համակարգչային ծրագրային փաթեթների մշակումը՝ պարզ է դարձել, որ, հաշվի առնելով միասնական էլեկտրոնային առողջապահական համակարգի ներդրման գործընթացը, նշված ծառայությունների անհրաժեշտությունը 2017 թվականի համար բացակայում է, ուստի առաջարկվում է ծրագրի ընդհանուր միջոցները նվազեցնել 8,500.0 հազար ՀՀ դրամով:

07-06-01-02 «Գործադիր իշխանության, պետական կառավարման հանրապետական և տարածքային կառավարման մարմինների պահպանում (նախարարությունների աշխատակազմերի մասով)» ծրագիր: ՀՀ առողջապահության նախարարությունը նախաձեռնել է կրճատել պետական կառավարման ապարատի պահպանման ծախսերը` հեռախոսակապի համար հատկացված միջոցների արդյունավետ օգտագործում, մասնավորապես նոր հեռախոսակապի կայանի ստեղծում: Այդ նպատակով, առաջարկվում է ծրագրի «Կապի ծառայություններ» տնտեսագիտական հոդվածը նվազեցնել 4,489.8 հազար ՀՀ դրամով:

Բյուջետային ծրագրերի ընդհանուր միջոցների ավելացումների մասով․
07-02-02-02 «Հեմոդիալիզի և պերիտոնիալ դիալիզի անցկացման ծառայություններ» ծրագիր։ Հաշվի առնելով 2017 թվականի ապրիլի 30-ի դրությամբ հեմոդիալիզի կարիք ունեցող քաղաքացիների քանակը և վերջին տարիներին հիվանդների քանակի կայուն աճը (8-10% տարեկան), այդ թվում պայմանագրային գումարներից դուրս ՀՀ առողջապահության նախարարի անհատական հրամաններով տրամադրված լրացուցիչ քվոտաները՝ առաջարկվում է ծրագրի ընդհանուր միջոցները ավելացնել 216,820.0 հազար ՀՀ դրամով կամ 79 լրացուցիչ քվոտայով (հաշվարկները կցվում են):

11-01-01-01 «ՀՀ կառավարության պահուստային ֆոնդ» ծրագրի շրջանակում  նախատեսվում է ձեռքբերել ՀՀ առողջապահության նախարարության աշխատակազմի IP հեռախոսակապի սերվեր, ներքին համակարգ և անհրաժեշտ հեռախոսներ, որի համար առաջարկվում է սույն ծրագրին ավելացնել 12,989.8 հազար ՀՀ դրամ:   
2. Ընթացիկ իրավիճակը և խնդիրները. 
ՀՀ պետական բյուջեի «Առողջապահություն» բաժնի մի շարք ծրագրերի շրջանակներում իրականացված գնահատումների արդյունքում պարզ է դարձել, որ որոշ ծառայությունների գծով մարդկային և նյութական ռեսուրսների օպտիմալացման ճանապարհով հնարավոր է բարձրացնել ծառայության ծախսարդյունավետությունը, իսկ որոշ ծառայությունների դեպքում բացակայում է մատուցման հրատապ անհրաժեշտությունը։ Մյուս կողմից, մի քանի ծրագրերի գծով տարեցտարի աճում է հեմոդիալիզի ծառայությունների պահանջարկը, որի համար լրացուցիչ բյուջետային հատկացումներ չեն իրականացվում։
ՀՀ առողջապահության նախարարության աշխատակազմի պահպանմանը հատկացված միջոցների արդյունավետ օգտագործման նպատակով, ՀՀ առողջապահության նախարարությունը իրականացրել է IP հեռախոսակապի ապահովման համար անհրաժեշտ ծրագրի և հեռախոսների գնման ընթացակարգեր` պայմանով: Անհրաժեշտություն է առաջացել, նշված գնման ընթացակարգերի արդյունքում կնքված պայմանագրերը ուժի մեջ մտցնել` հատկացնել համապատասխան ֆինանսական միջոցներ: Այդ նպատակով ՀՀ 2017 թվականի պետական բյուջեի «Առողջապահություն» բաժնի «Առողջ ապրելակերպի խթանման և հանրային իրազեկման ծառայություններ» և «Գործադիր իշխանության, պետական կառավարման հանրապետական և տարածքային կառավարման մարմինների պահպանում (նախարարությունների աշխատակազմերի մասով)» ծրագրերի 12,989.8 հազար ՀՀ դրամ չօգտագործված գումարը վերաբաշխել` վերոնշված գնման պայմանագրերը ուժի մեջ մտցնելու նպատակով:  

3. Կարգավորման նպատակը և բնույթը
Սույն որոշումով նախատեսվում է ծրագրային վերաբաշխումների միջոցով ծրագրերի ընդհանուր միջոցները ուղղել հեմոդիալիզի ծառայությունների իրականացմանը, ինչպես նաև ՀՀ առողջապահության նախարարության աշխատակազմի պահպանման համար «Կապի ծառայություններ» տնտեսագիտական հոդվածով հատկացված միջոցների արդյունավետ օգտագործմանը:
4. Նախագծի մշակման գործընթացում ներգրավված ինստիտուտները և անձինք.
Իրավական ակտի նախագիծը մշակվել է Հայաստանի Հանրապետության առողջապահության նախարարության ֆինանսատնտեսագիտական բաժնի կողմից:
5. Ակնկալվող արդյունքը.
ՀՀ ազգաբնակչությանը բժշկական օգնության հասանելիության ապահովումը:
